
1. ՀՀ վարչապետի աշխատակազմ
	22.05.2025թ.

	
	N 02/11.4/16659-2025

	Իրավաբանական վարչություն
1.Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Միևնույն ժամանակ, պարզաբանման անհրաժեշտություն ունի այն հարցը, թե արդյոք հնարավոր չէ ապահովել բարձրացված խնդրի լուծումը առանց Կառավարության որոշման ընդունման՝ գործող օրենսդրական կարգավորումների շրջանակներում:
	2.Հարկ է նշել, որ նախագիծը ներկայացվել է անհատական բնույթի իրավական ակտի տեսքով, մինչդեռ այն չի համապատասխանում «Նորմատիվ իրավական ակտերի մասին» օրենքի 2-րդ հոդվածով նախատեսված անհատական իրավական ակտի բնորոշմանը՝ հաշվի առնելով այն հանգամանքը, որ նախագծում ամրագրված են կարգին բնորոշ դրույթներ:
Տարածքային զարգացան և շրջակա միջավայրի հարցերի վարչություն
«Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա է հետևյալ նկատառումը.
1. Նախագծի 4-րդ կետի 4-րդ ենթակետով նախատեսվում է սահմանել, որ վկայագրերում նշվող ֆինանսական աջակցության չափի հաշվարկման համար հիմք են ընդունվում ՀՀ կառավարության 2005 թվականի փետրվարի 24-ի N 309-Ն որոշման հավելվածի 9.1-ին կետով սահմանված նորմաներին համապատասխան Քաղաքաշինության կոմիտեի նախագահի հրամանով հաստատված՝ վկայագիր ստացող ընտանիքին հասանելիք բնակարանի (սենյակների թվով) մակերեսը և Կադաստրի կոմիտեի կողմից հրապարակված՝ 2023 թվականի երկրորդ կիսամյակի ընթացքում ձևավորված շուկայական միջինացված գնի տվյալները:
Նշված դրույթի առնչությամբ հայտնում ենք, որ պարզաբանման անհրաժեշտություն ունի 2023 թվականի երկրորդ կիսամյակի ընթացքում ձևավորված շուկայական միջինացված գնի տվյալները հիմք ընդունելու հանգամանքը՝ հաշվի առնելով, որ Կադաստրի կոմիտեի կողմից արդեն իսկ հրապարակվել են 2024 թվականի 1-ին և 2-րդ կիսամյակների, ինչպես նաև 2025 թվականի 1-ին եռամսյակի ընթացքում ձևավորված շուկայական միջինացված գների տվյալները:















Սոցիալական հարցերի վարչություն
Կառավարության 15.08.2024թ. N 1299-Ա որոշմամբ ընդունվել էր համանման որոշում 2024 թվականի համար, որի 4-րդ կետի համաձայն.
· - մարզպետին դիմում ներկայացնելու ժամկետ սահմանված է եղել 2024 թվականի
դեկտեմբերի 20-ը, այսինքն՝ որոշման ընդունումից հետո՝ 4 ամսվա ընթացքում: Ներկայացված նախագծով այդ ժամկետը սահմանվում է 2025 թվականի հուլիսի 1-ն այն պարագայում, երբ որոշումը դեռևս ընդունված չէ և գրեթե ժամկետ չի լինելու դիմում ներկայացնելու համար:
· - վկայագրում բնակարանի (բնակելի տան) ձեռքբերման ժամկետ ամրագրված է եղել
2025 թվականի դեկտեմբերի 20-ը, այսինքն՝ դիմումը ներկայացնելուց հետո՝ 1 տարվա ընթացքում: Ներկայացված նախագծով այդ ժամկետը սահմանվում է 2025 թվականի դեկտեմբերի 20-ը, այսինքն՝ դիմումը ներկայացնելուց հետո 5 ամսվա ընթացքում:
Հաշվի առնելով վերոշարադրվածը՝ խնդրում եմ ներկայացնել պարզաբանում ժամկետները առավել սահմանափակելու վերաբերյալ:



	1․ Ընդունվել է ի գիտություն։
Նախագծի նախաբանում համապատասխան լիազորող նորմերը նշված են։ Միաժամանակ, ՀՀ աշխատանքի և սոցիալական հարցերի նախարարությունը հանդիսանում է միջոցառման բյուջետային գլխավոր կարգադրիչը:
Նաև՝ նախագիծը մշակվել է հաշվի առնելով գործող իրավակիրառ պրակտիկան (ՀՀ կառավարության 15.08.2024թ. N 1299-Ա որոշում) և Ֆինանսների նախարարության դիրքորոշումը:
2. Չի ընդունվել:
[bookmark: _GoBack]Նախագիծը վերաբերում է միայն դրան կից ցանկում անհատապես նշված անձանց, ուստի իր բնույթով անհատական է։ Միաժամանակ, հաշվի է առնվել իրավակիրառ պրակտիկան (ՀՀ կառավարության 15.08.2024թ. N 1299-Ա որոշում):



1. Չի ընդունվել: 
Առաջարկությամբ նշված ժամանակահատվածների միջև բնակարանների շուկայական միջինացված գները էականորեն չեն տարբերվում: Բացի այդ, բոլոր 7 շահառուները գյուղական համայնքների բնակիչներ են, որտեղ անշարժ գույքի գների գնահատված և հրապարակված տվյալներ առկա չեն: Ընդ որում, համաձայն ՀՀ կառավարության 2021 թվականի հունիսի 17-ի N 1006-Ն որոշման 6-րդ կետի 2-րդ ենթակետի՝ բնակարանային խնդիրների լուծման համար անհրաժեշտ ֆինանսական միջոցները Հայաստանի Հանրապետության տարեկան պետական բյուջեում նախատեսվում են համապատասխան մարզպետարանների կողմից Հայաստանի Հանրապետության քաղաքաշինության կոմիտեի հետ համաձայնեցված և ծրագրի բյուջետային գլխավոր կարգադրիչ հանդիսացող մարմին՝ Հայաստանի Հանրապետության աշխատանքի և սոցիալական հարցերի նախարարություն ներկայացված հայտի հիման վրա:
Ընդունվել է մասնակի: 
Նախագիծը խմբագրվել է: Կառավարության 15.08.2024թ. N 1299-Ա որոշումն ուժի մեջ մտնելուց հետո, մինչև բյուջետային տարվա ավարտը, առկա էր 6 ամսից քիչ ժամկետ, որի ընթացքում վկայագրերն իրացնելն իրատեսական չէր: Այդ իսկ պատճառով, նախորդ տարի սահմանվել էր ավելի երկար ժամկետ: Բացի այդ, այլ իրավական ակտերով (օրինակ՝ Կառավարության 24.02.2025 թ. N 309-Ն որոշման հավելվածի 11-րդ կետը), վկայագրերն իրացնելու համար սահմանված է 6-ամսյա ժամկետ` առանց ժամկետի երկարաձգման հնարավորության: Խնդիրն աշխատանքային կարգով քննարկվել է Լոռու մարզպետի աշխատակազմի հետ, և մարզպետին դիմում ներկայացնելու իրատեսական ժամկետ է համարվել 2025թ. հուլիսի 15-ը:

	
2. ՀՀ արդարադատության նախարարություն
	23.04.2025 թ.

	
	N /27.3/17522-2025

	1. «Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի համաձայն՝ աջակցության տրամադրման պայմանների կատարման և տրամադրվող գումարի նպատակային օգտագործման նկատմամբ կողմերի պարտավորություններն ու իրավունքները սահմանվում են համապատասխանաբար Հայաստանի Հանրապետության Լոռու մարզպետի և աջակցություն ստացող քաղաքացու միջև կնքված` Հայաստանի Հանրապետության օրենսդրությամբ սահմանված կարգով աջակցություն ստանալու մասին պայմանագրով` դրանում որպես պարտադիր պայման նախատեսելով ֆինանսական աջակցություն ստացած անձանց նկատմամբ պետական աջակցության ցուցաբերման պարտավորությունները կատարված համարվելու հանգամանքը:
Միաժամանակ, Նախագծի 4-րդ կետի 3-րդ ենթակետում կիրառվում է «վկայագրի միջոցով բնակարան (բնակելի տուն) ձեռք բերելու համար ֆինանսական աջակցություն ստանալու մասին կնքված պայմանագիր», իսկ նույն կետի 6-րդ ենթակետում «ֆինանսական աջակցություն ստանալու մասին կնքված համապատասխան պայմանագրի» ձևակերպումները:
Սույն դեպքում, եթե Նախագծի 2-րդ կետում նշված աջակցություն ստանալու մասին պայմանագիրը ներառում է իր մեջ Նախագծի 4-րդ կետի 3-րդ և 6-րդ ենթակետերով նախատեսված պայմանագրերը՝ ապա առաջարկում ենք Նախագծի 2-րդ կետի «աջակցություն ստանալու մասին պայմանագրով» բառերը փոխարինել «վկայագրի միջոցով բնակարան (բնակելի տուն) ձեռք բերելու համար ֆինանսական աջակցություն ստանալու մասին պայմանագրով և ֆինանսական աջակցություն ստանալու մասին կնքված համապատասխան պայմանագրով» բառերով:
3. Նախագծի 2-րդ կետում, 4-րդ կետի 6-րդ ենթակետում, 6-րդ կետի 2-րդ ենթակետում կիրառվում է «քաղաքացու» բառը, իսկ Նախագծի 3-րդ կետում, 4-րդ կետի 1-ին, 5-րդ և 7-րդ ենթակետերում, 6-րդ կետի 1-ին ենթակետում՝ «շահառու» բառը՝ համապատասխան հոլովաձևերով:
Սույն դեպքում հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ առաջարկում ենք վերոնշյալ կետերում կիրառվող ձևակերպումները համապատասխանեցնել միմյանց:
4. Նախագծի 6-րդ կետի 2-րդ ենթակետում «պայմանագրերի» բառն առաջարկում ենք փոխարինել «պայմանագրի» բառով, քանի որ Նախագծի 4-րդ կետի 6-րդ ենթակետի համաձայն կնքվում է ֆինանսական աջակցության տրամադրման մասին մեկ պայմանագիր:
	1.Ընդունվել է: Նախագիծը խմբագրվել է:
























3.Ընդունվել է: Նախագիծը խմբագրվել է:







4.Ընդունվել է: Նախագիծը խմբագրվել է:

	
3.ՀՀ ֆինանսների նախարարություն 
	02.05.2025 թ.

	
	N 01/34-2/9316-2025

	Ձեր 09.04.2025թ. NՆՄ/ԱՀ/9760-2025 գրությամբ ներկայացված՝ «Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» ՀՀ կառավարության որոշման նախագծի վերաբերյալ մեր իրավասությունների շրջանակներում առաջարկություններ չունենք:
	Ընդունվել է ի գիտություն:

	
4. ՀՀ տարածքային կառավարման և ենթակառուցվածքների նախարարություն
	21.04.2025 թ.

	
	N ԴԽ/15.3/13291-2025

	«Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» Հայաստանի Հանրապետության կառավարության որոշման նախագծի վերաբերյալ առաջարկում ենք.
1. ծրագրի շահառուների կողմից վկայագրերը տրամադրելու նպատակով դիմումների ներկայացման համար ժամկետ սահմանել մինչև 2025 թվականի օգոստոսի 1-ը՝ հաշվի առնելով, որ նախագծով սահմանված ժամկետը բավականին կարճ է և հնարավոր է քաղաքացիները չհասցնեն,








1. նախագծի 4-րդ կետի 4-րդ ենթակետում նշվում է, որ ֆինանսական աջակցության չափի հաշվարկն իրականացվել է հիմք ընդունելով Կադաստրի կոմիտեի կողմից հրապարակված՝ 2023 թվականի երկրորդ կիսամյակի ընթացքում ձևավորված շուկայական միջինացված գնի տվյալները։ Հաշվի առնելով, որ Կադաստրի կոմիտեի կողմից արդեն իսկ հրապարակվել է անշարժ գույքի շուկայի վերլուծությունը 2025 թվականի փետրվար ամսվա դրությամբ՝ առաջարկում ենք հաշվարկների համար հիմք ընդունել այդ տվյալները։
Միաժամանակ կից ներկայացնում ենք ՀՀ Լոռու մարզպետի աշխատակազմի դիրքորոշումը։
Առդիր՝ էլեկտրոնային նյութ։
ՀՀ Լոռու մարզպետի աշխատակազմ
Հարգելի պարոն Խուդաթյան
Ի կատարումն Ձեր 10.04.2025թ. թիվ ԴԽ/15.3/12126-2025 հանձնարարականի.
Քննարկվել է «Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» Հայաստանի Հանրապետության կառավարության որոշման նախագիծը և Հայաստանի Հանրապետության օրենսդրությամբ սահմանված փաստաթղթերը:
Նախագծի վերաբերյալ առարկություններ և առաջարկություններ չունենք:

	




1.Ընդունվել է մասնակի: Նախագիծը խմբագրվել է: Նախագծով սահմանված է շահառուներին ծանուցել՝ որոշումն ուժի մեջ մտնելուց հետո հնգօրյա ժամկետում, իսկ պայմանագրերը կնքել՝ մեկամսյա ժամկետում: Խնդիրն աշխատանքային կարգով քննարկվել է Լոռու մարզպետի աշխատակազմի հետ, և մարզպետին դիմում ներկայացնելու ժամկետի ընդունելի տարբերակ է համարվել 2025թ. հուլիսի 15-ը: 
2.Չի ընդունվել: Առաջարկությամբ նշված ժամանակահատվածների միջև բնակարանների շուկայական միջինացված գները էականորեն չեն տարբերվում: Բացի այդ, բոլոր 7 շահառուները գյուղական համայնքների բնակիչներ են, որտեղ անշարժ գույքի գների գնահատված և հրապարակված տվյալներ առկա չեն: Ընդ որում, համաձայն ՀՀ կառավարության 2021 թվականի հունիսի 17-ի N 1006-Ն որոշման 6-րդ կետի 2-րդ ենթակետի՝ բնակարանային խնդիրների լուծման համար անհրաժեշտ ֆինանսական միջոցները Հայաստանի Հանրապետության տարեկան պետական բյուջեում նախատեսվում են համապատասխան մարզպետարանների կողմից Հայաստանի Հանրապետության քաղաքաշինության կոմիտեի հետ համաձայնեցված և ծրագրի բյուջետային գլխավոր կարգադրիչ հանդիսացող մարմին՝ Հայաստանի Հանրապետության աշխատանքի և սոցիալական հարցերի նախարարություն ներկայացված հայտի հիման վրա: 

	
5. Կադաստրի կոմիտե 
	17.04.2025 թ.

	
	N ՍԹ/7894-2025

	   Ի պատասխան Ձեր 2025 թվականի ապրիլի 9-ի N ՆՄ/ԱՀ/9760-2025 գրության՝ հայտնում ենք, որ «Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին» ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:





	
6. Քաղաքաշինության կոմիտե 
	18.04.2025 թ.

	
	N 01/18/6192-2025

	
1. Հաշվի առնելով, որ Նախագիծը բովանդակային և կառուցվածքային առումով               նույնական է ՀՀ կառավարության 2024 թվականի օգոստոսի 15-ի «Հայաստանի Հանրապետության 2024 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման պետական աջակցության տրամադրման մասին» N1299-Ն որոշմանը (այսուհետ՝ Որոշում), ուստի ՀՀ քաղաքաշինության կոմիտեն սկզբունքային առաջարկություն չունի:
Սակայն Նախագծի համաձայն՝ աջակցության չափի հաշվարկի համար հիմք են ընդունվել 2023 թվականի երկրորդ կիսամյակի ընթացքում ձևավորված շուկայական միջինացված գնի (130800) տվյալները: Պարզ է, որ 2025 թվականի պետական բյուջեով խնդրի պլանավորման համար հիմք է ընդունվել այդ տվյալը, սակայն քանի որ ՀՀ կադաստրի կոմիտեի կողմից արդեն հրապարակված են 2025 թվականի փետրվար ամսվա տվյալները (132700), առաջարկում ենք հաշվարկների հիմքում դնել ավելի արդիական տվյալը:   















2. Նկատի ունենալով, որ ՀՀ կառավարության որոշման նախագծերը ՀՀ կառավարության նիստի օրակարգում ընդգրկվելու դեպքում հրապարակվում են e-gov.am հարթակում, հիմք ընդունելով «Անձնական տվյալների պաշտպանության մասին» ՀՀ օրենքի պահանջները՝ առաջարկում ենք հրապարակման ժամանակ Նախագծի փաթեթից հանել կամ վերանայել շահառուների ցուցակը, ինչպես նաև հանել ՀՀ քաղաքաշինության կոմիտեի նախագահի հրամանները՝ հաշվի առնելով, որ փաստաթղթերը պարունակում են շահառուների անձնական տվյալներ:



	
1. Չի ընդունվել: Առաջարկությամբ նշված ժամանակահատվածների միջև բնակարանների շուկայական միջինացված գները էականորեն չեն տարբերվում: Բացի այդ, բոլոր 7 շահառուները գյուղական համայնքների բնակիչներ են, որտեղ անշարժ գույքի գների գնահատված և հրապարակված տվյալներ առկա չեն: Ընդ որում, համաձայն ՀՀ կառավարության 2021 թվականի հունիսի 17-ի N 1006-Ն որոշման 6-րդ կետի 2-րդ ենթակետի՝ բնակարանային խնդիրների լուծման համար անհրաժեշտ ֆինանսական միջոցները Հայաստանի Հանրապետության տարեկան պետական բյուջեներում նախատեսվում են համապատասխան մարզպետարանների կողմից Հայաստանի Հանրապետության քաղաքաշինության կոմիտեի հետ համաձայնեցված և ծրագրի բյուջետային գլխավոր կարգադրիչ հանդիսացող մարմին՝ Հայաստանի Հանրապետության աշխատանքի և սոցիալական հարցերի նախարարություն ներկայացված հայտի հիման վրա:
2.Ընդունվել է ի գիտություն:



